
Aɣenja aberja

Aḍris :

Deg Wawras ur d-igitent c nnwawi, awal-aya ɣer Ayt wawras iɣerbeggen.Ɣir ad ffaden igran
d lesjar d tefsiwin, rragen-d ddrari d tehyuyin, ttruḥan, ttsellan berra, qqaren : « Ya ṣṣlat u sslam ɛlik,
ya rasul Llah ! »

Netta llan iseggusa deg ittwagga uɣenja ay aberja. Deg ah Fraḥ, d tihyuyin a t-itteggen.
Teṭṭfent-d deg wass n lǧamuɛa aɣenja yellan. Ttezgganent-as ammin tteggent i teslatin-nsent ;
tteqqnent i ubuḍ n uɣenja timeḥremt d ccac d tterraṭ d imeẓẓyanen. Imer-din, igent-as llḥaf s tmeḥremt
neɣ s tterraṭ neɣ s bɛa n wudugen, irḍent i uɣil n uɣenja.

Γir ad mmirent g usireḍ n uɣenja, akk d tict tawi-d sɣer-sen qli n waren neɣ qli n waqqir neɣ d
ifelfel neɣ d lebṣel, rnint ruḥent qadant-d si lḥarat-nsent tiɣwsiwin teggiḍ s had kuttant. Ad teṭṭef tict
zzeg-sent aɣenja izeggnen, tegg-it jar iɣllen-nnes ammin tettegg i lḍufan, ruḥent ttɣennant si taddart
ɣer taddart;

Aɣenja ay aberja
Ittiraren deg wefrag
A tijnaw ittɛalan
Llfemt-aneɣ-d i waman!

[A. Basset, Textes berbères de l’Aurès (parler des Ait-Frah), Paris, Adrien-Maisonneuve, 1961, pp 28]

Amawal :
Igitent : ṭṭuqtent; Nnwawi :lehwa, agfur, aɣebbar, Awal-aya : annect-a ;Tifsiwin :rrbiɛ, imɣan , leḥcic ; Ragen-d :
teffɣen-d; Ddrari :lwacul ; Tihyuyin :tiqcicin ; Ttezgganent : ttezyyinent, ttcebbiḥent; Bɛa : Kra ; Ireḍ :yelsa;
Mmirent : kfant, fukent; Uqqir : tassemt ; Tijnaw :tignewt, llef :bru, serreḥ.

I-Tigzi n uḍris :
1. Maɣef teggent tehyuyin aɣenja ay-aberja ?
2. Mamek a ttsawant i uɣenja ?
3. Matta teggent ɣir ad mmirent g usireḍ n uɣenja ?
4. Mamek ttɣennant ?

II- Tajerrumt :
1- Taseddast



A. Ud igitent c nnwawi. (  Uc-d talɣa n tefyirt-a).
B. Ttzegganent-as ammin teggent i teslatin-nsent. ( Kkes-d ameqqim awsil asemmad userid ).
C. Akk d tict tawi-d sɣer-sen. ( Kkes-d ameqqim awsil asemmad n tenzeɣt ).

2- Taseftit
a) Waɛa ɣer umalay : « Ɣir……………………..ɣer taddart ».
b) Waɛa ɣer wasuf : « Llefnt-aneɣ-d i waman ! ».
c) Waɛa ɣer wudem wis-sin : « Irḍent i uɣil n uɣenja ».


